
UZLUKSIZ TA'LIMDA PEDAGOGIK NAZORATNI TASHKIL QILISHNING ILMIY 

ASOSLARI 

 Chirchiq davlat pedagogika universiteti 

Pedagogika fakulteti Pedagogika kafedrasi 

 O’qituvchi Xalmatova Dilobad Alimjanovna 

Pedagogika yo'nalishi 3-kurs talabalari 

 Abduvaliyeva Shahzoda Farhod qizi 

Teshaqulova Baxtigul Shovqiddin qizi 

 

Annotatsiya.Maqolada uzluksiz ta’limda pedagogik nazoratning ahamiyati, uning turli shakllari va 

zamonaviy metodlari, shuningdek, ushbu jarayonni takomillashtirish yo‘llari tahlil qilinadi. Maqsad – 

ta’lim sifatini oshirish uchun samarali nazorat mexanizmlarini aniqlash va amaliyotga joriy etishning 

dolzarb jihatlarini yoritishdir. 

Scientific basis of organization of pedagogical control in continuing education. 

Abstract. The article analyzes the importance of pedagogical control in continuous education, its 

various forms and modern methods, as well as ways to improve this process. The goal is to clarify the 

actual aspects of the identification and implementation of effective control mechanisms to improve the 

quality of education. 

 Научные основы организации педагогического надзора  

 в непрерывном образовании 

Аннотация: В статье анализируется значение педагогического контроля в непрерывном 

образовании, его различные формы и современные методы, а также пути совершенствования этого 

процесса. Цель – прояснить актуальные аспекты выявления и внедрения эффективных механизмов 

контроля повышения качества образования. 

Tayanch so'zlar:Uzluksiz ta'lim, pedagogik nazorat, nazorat turlari, metod, vosita, kuzatish, 

pedagogik monitoring, pedagogik jarayon, diagnostika qilish, baholash va bashorat qilish,korreksiya. 

Bugungi globallashuv davrida ta'lim tizimining sifatini oshirish va kadrlar malakasini uzluksiz 

rivojlantirish dolzarb masalaga aylanmoqda. Uzluksiz ta’lim – insonning hayoti davomida doimiy o‘qib-

o‘rganishini ta'minlaydigan, shaxsiy va professional rivojlanishiga xizmat qiladigan jarayondir. Ushbu 

tizimda ta’limning samaradorligini oshirish uchun pedagogik nazorat muhim ahamiyat kasb etadi. 

Pedagogik nazorat ta'lim jarayonida o‘quvchilarning bilim, ko‘nikma va malakalarini muntazam 

ravishda tahlil qilish, ularning rivojlanish dinamikasini kuzatish hamda kamchiliklarni aniqlashga yordam 

beradi. Bu jarayon ta'lim beruvchi va oluvchilar o‘rtasida o‘zaro aloqani mustahkamlash, sifatli ta'lim 

uchun zarur bo‘lgan tahliliy va korreksion faoliyatni amalga oshirish imkonini beradi. Shu sababli nazorat 

faqatgina baholash vositasi bo‘lib qolmay, balki ta'lim jarayonini boshqarishning muhim 

mexanizmlaridan biri sifatida ham namoyon bo‘ladi.Pedagogik nazorat uzluksiz ta'limda nafaqat nazorat-

tahlil funksiyasini bajaradi, balki motivatsiya beruvchi omil sifatida ham ta'lim oluvchilarning 

rivojlanishiga ko‘maklashadi. Ushbu maqolada nazorat jarayonining innovatsion yondashuvlar asosida 

tashkil etilishi va amaliyotda qo‘llanilishi muhokama qilinadi. 

Uzluksiz ta'limda pedagogik nazorat — ta'lim jarayonida o'quvchilarning bilim, ko'nikma va 

malakalarini muntazam ravishda baholash va nazorat qilishni anglatadi. Bu nazoratning asosiy maqsadi 

— o‘quvchilar rivojlanishini kuzatish, o‘qitish sifatini oshirish va ta’lim jarayonini individual ehtiyojlarga 

moslashtirishdir. 

Pedagogik nazoratning asosiy funksiyalari: 

1. Diagnostik funksiyasi: O‘quvchilarning boshlang‘ich bilim darajasini aniqlash va kelajakdagi 

o‘qitish strategiyasini belgilash. 

2. Baholash funksiyasi: O‘quvchilarning bilim va ko‘nikmalarini baholab, ularning ta'lim 

dasturiga muvofiqligini aniqlash. 

3. Nazorat funksiyasi: Ta’lim natijalari va jarayonini muntazam kuzatib borish va aniqlangan 

kamchiliklarni bartaraf etish. 

4. Rivojlantiruvchi funksiyasi: O'quvchilarni motivatsiya qilish va mustaqil o‘qishga undash. 

5. Korrektsion funksiyasi: O‘quvchilarning kamchiliklarini aniqlab, o‘qitish usullarini 

takomillashtirish orqali ularni bartaraf etish. 

Pedagogik nazorat turlari: 

Joriy nazorat: Dars jarayonida o'quvchilarning faolligi va o‘zlashtirishi kuzatiladi. 

Oraliq nazorat: Ma’lum bir mavzu yoki bo‘lim yakunida o‘quvchilarning bilimlari tekshiriladi. 

Yakuniy nazorat: Semestr yoki o‘quv yili oxirida umumiy natijalar baholanadi. 

O‘z-o‘zini nazorat qilish: O‘quvchilar o‘z bilimlarini mustaqil baholashga o‘rganadi. 

Pedagogik nazorat shakllari: 

Og‘zaki nazorat: Savol-javob, interaktiv suhbat orqali o‘tkaziladi. 

Yozma nazorat: Testlar, insho, imtihonlar kabi yozma ishlar orqali baholash. 

Amaliy nazorat: Laboratoriya ishlari, loyihalar yoki amaliy mashg‘ulotlar orqali o‘quvchilarni 

kuzatish. 

Pedagogik nazoratning ahamiyati: 

1. Rivojlantiruvchi vazifa – o‘quvchilarni o‘z-o‘zini nazorat qilish va mustaqil fikrlashga 

o‘rgatadi. 

2. Motivatsion vazifa – o‘quvchilarning bilim olishga bo‘lgan qiziqishini oshiradi. 

3. Axborot vazifasi – o‘qituvchilarga o‘quvchilarning yutuqlari va kamchiliklari haqida 

ma’lumot beradi. 

Uzluksiz ta'limda pedagogik nazorat uzluksiz o‘quv jarayonining sifatini ta'minlash uchun muhim 

bo‘lib, bilimlarni yanada chuqurlashtirish va o‘quvchilarning individual rivojlanishiga yordam beradi. 

Uzluksiz ta'limda pedagogik nazoratning ilmiy asoslari haqida turli olimlar o‘z tadqiqotlarida 

pedagogik nazoratning mazmuni, ahamiyati va turlariga oid nazariy va amaliy jihatlarni keng yoritib 

berganlar. Uzluksiz ta'limda pedagogik nazoratning ilmiy asoslari bo‘yicha olimlarning fikriga ko‘ra, 

samarali nazorat va monitoring tizimi o‘quv jarayonining sifatini oshirish uchun hal qiluvchi ahamiyatga 

ega. Pedagogik nazorat nafaqat bilimlarni baholash vositasi, balki ta'lim jarayonini takomillashtirishda 

motivatsiya beruvchi vosita sifatida qaraladi. Xususan, o‘qituvchilar faoliyatini qo‘llab-quvvatlash va 

ularning uzluksiz rivojlanishini ta’minlash ta'lim sifatiga ijobiy ta'sir ko‘rsatadi. 

Mutaxassislar, jumladan, A.S. Makarenko, ta'lim va tarbiya bir butun tizim sifatida ishlashi 

zarurligini ta’kidlagan. Shuningdek, V.D. Shadrikov pedagogik nazoratda bilimlarning mazmuni va 

nazoratning vazifalariga alohida e'tibor berish zarurligini ta'kidlaydi. O‘zbekistonda amalga 

oshirilayotgan ta’lim islohotlari ham o‘qituvchilarning kasbiy malakasini oshirish va nazorat tizimini 

kuchaytirishga qaratilgan bo‘lib, ta'lim jarayonini muntazam monitoring qilish orqali sifatni yanada 

oshirish ko‘zda tutiladi. 

Bunday yondashuv nazoratni faqat baholash vositasi sifatida emas, balki o‘quvchilar va 

o‘qituvchilarning doimiy rivojlanishi uchun motivatsion omil sifatida ko‘rishga yordam beradi.Pedagogik 

nazorat uzluksiz ta'lim jarayonining ajralmas qismi hisoblanadi. Olimlar nazarida, bu jarayon 

o'quvchilarning bilim, ko'nikma va malaka darajasini aniq belgilashga yordam beradi hamda ta’lim sifati 

va samaradorligini oshirish uchun muhim ahamiyat kasb etadi. 

Y.N. Kulyutkina va P.V. Xudominskiy kabi tadqiqotchilar nazoratni faqat baholash vositasi emas, 

balki o'quv jarayonini optimallashtiruvchi reflektiv faoliyat sifatida ko'rib chiqadilar. Ularning fikricha, 

nazorat yordamida o'qituvchilar ta'lim jarayonini to'g'rilab, o'quvchilarning intellektual va shaxsiy 

rivojlanishiga hissa qo'shadilar. 

Shuningdek, nazorat turli shakllarda – diagnostik, joriy va yakuniy shakllarda olib boriladi. Har bir 

bosqichda o'quvchilar bilimlarini tahlil qilish va baholash orqali ta’limda uzviylik ta’minlanadi. Bu 

uzviylik davlat ta'lim standartlariga mos keladigan darajada tashkil etilishi ta'kidlanadi.Ushbu ilmiy 

yondashuv orqali o'qituvchilar nafaqat o'quv natijalarini nazorat qilish, balki pedagogik faoliyatlarining 

kuchli va zaif tomonlarini aniqlash imkoniga ega bo'ladilar. Shu tarzda, uzluksiz ta’limda pedagogik 

nazorat ta’lim sifatini oshirishda strategik vosita sifatida namoyon bo'ladi. 

V.V. Davydov va L.S. Vygotskiyning asarlarida nazorat faqatgina baholash vositasi emas, balki 

o‘quvchilarning rivojlanish dinamikasini kuzatish va ta'lim jarayonini individualizatsiya qilish uchun 

xizmat qilishi ta'kidlanadi. Ularga ko‘ra, nazorat ta'lim jarayonining ajralmas qismi sifatida o‘quvchini 

shakllantirishga yordam beradi. 

B.S. Bloom o‘zining “Taksonomiya” (Taksonomiya — ta’lim jarayonida bilim va ko‘nikmalarni 

tizimli ravishda shakllantirish va baholashga yordam beruvchi ilmiy asosdir. Bu yondashuv orqali 

o‘quvchilarning bilim darajasi va ularning o‘qib o‘rganganlarini qanchalik chuqur tushunganini aniqlash 

mumkin)nazariyasida ta’lim natijalarini tekshirishda bilim, tushuncha, qo‘llash kabi darajalarni 

bosqichma-bosqich nazorat qilish zarurligini qayd etadi. 

A.A. Markova ta’limda nazoratni muntazam olib borish orqali o‘quvchilar bilimini chuqurlashtirish 

va ularning mas’uliyatini oshirish mumkinligini ko‘rsatadi. U nazoratning motivatsiya beruvchi vosita 

sifatida ham ahamiyatini ta’kidlaydi. 

Sh.A. Amonashvili esa ijobiy pedagogika tarafdori sifatida nazoratni bolaning shaxsiy rivojlanishini 

rag‘batlantiruvchi tarzda tashkil qilishni tavsiya qiladi. Baholashdan ko‘ra, fikr-mulohaza berish jarayoni 

ustun qo‘yilishi kerakligini ilgari suradi. 

K. Skinerning ta'lim jarayonidagi uzluksizlik va qayta aloqa tamoyillari asosida o‘quvchilar bilan 

doimiy ishlash orqali bilimni mustahkamlash fikrlari ayniqsa muhimdir. Uzluksiz ta'limda nazoratni 

bosqichma-bosqich amalga oshirish yangi bilimlarni samarali o‘zlashtirishni ta’minlaydi. 

O‘zbekistonlik olimlar, masalan, T. Tursunov va G‘. Abduqodirovlar pedagogik nazoratni 

kompetensiyaga asoslangan ta'limga moslashtirish muhimligini ta'kidlab, o‘qituvchi va o‘quvchi 

o‘rtasidagi doimiy muloqot orqali ta'lim sifatini oshirish usullarini taklif qilganlar. 

Raqamli texnologiyalar rivojlanishi bilan nazoratning zamonaviy usullari ham paydo bo‘lmoqda. 

G.K. Selevko elektron testlar, masofaviy nazorat va avtomatlashtirilgan baholash tizimlarining ta'limda 

samaradorligini ko‘rsatib bergan. Zamonaviy yondashuvlarda nazorat faqat baholash bilan 

cheklanmasdan, rivojlanishni qo‘llab-quvvatlovchi vositaga aylanmoqda. 

Xulosa qilib aytganda, uzluksiz ta'limda pedagogik nazorat o‘quvchi va talabalarning bilimlarini 

doimiy kuzatib borish, ularni rivojlantirish va ta'lim jarayonini yaxshilash uchun strategik ahamiyatga 

ega. Olimlarning tadqiqotlari pedagogik nazoratni nafaqat baholash vositasi, balki ta'lim motivatsiyasi va 

o‘quvchini rivojlantiruvchi mexanizm sifatida ko‘rsatmoqda. 

KICHIK MАKTАB YOSHIDАGI O‘QUVCHILАMI PEDАGOGIK DIАGNOSTIKА (PD) 

VА PEDАGOGIK KORREKSIYАLАSH (PK) 

 

 Chirchiq davlat pedagogika universiteti 

Pedagogika fakulteti Pedagogika kafedrasi 

 O’qituvchi Xalmatova Dilobad Alimjanovna. 

Pedagogika yo'nalishi 3-kurs talabalari.  

To’raqulova Shaxinabonu To’xtasinovna 

Abduvaliyeva Shahzoda Farhod qizi 

 

Anotatsiya 

 Kichik mаktаb yoshidаgi o‘quvchilаming tаrbiyаlаngаnlik dаrаjаsini tаshxislаshdа аsosаn: 

tаnishish, ilmiy-izlаnuv, tаdbiqiy rаsmiylаshtiriluvchi bosqichlаridаn lborаt tаjribаlаrni o‘tkаzdik. Bundа 

bolаlаrning tаrbiyаlаngаnlik dаrаjаsini o‘rgаnish bilаn birgа ulаrni ijtimoiy reаbilitаtsiyа qilishni hаm 

mаqsаd qilib qo’ydik. 7-11 yoshdаgi bolаlаrni tаshxislаshdа vа ulаrning xulqidаgi nuqsonlаrni 

korreksiyаlаshdа tаrbiyаviy mаqsаdlаrni аniq belgilаsh lozim. Buning uchun diаgnostikа vа korreksiyа 

o‘tkаzuvchi shаxs mаzkur jаrаyonning tаrkibini, uning tа’sir mexаnizmini to‘lаqonli bilishi shаrt. 

Kalit so’zlar: pedagogik diagnostika, pedagogik korreksiya, funksiya, analizator, 

mexanizm,tabaqalashtirish,didaktik o’yin,guruhiy normalar,adaptatsiya,reablitsiya. 

Annotation 

 In order to diagnose the level of education of the students of junior school age, we conducted an 

experiment based on the stages of familiarization, scientific research, and practical formalization. In 

addition to studying the level of upbringing of my child, we also set the goal of social rehabilitation. When 

diagnosing children aged 7-11 and correcting their behavioral defects, it is necessary to clearly define 

educational goals. For this, the person conducting the diagnosis and correction must be fully aware of the 

composition of this process and its mechanism of action. 

Key words: pedagogical diagnosis, pedagogical correction, function, analyzer, mechanism, 

classification, didactic game, group norms. 

Аннотация 

 С целью диагностики уровня образованности детей младшего школьного возраста мы 

проводили эксперименты преимущественно на этапах ознакомления, научных исследований, 

практического формализации. Помимо изучения уровня воспитания детей, мы ставили перед 

собой задачу их социальной реабилитации. При диагностике детей 7-11 лет и коррекции их 

